
9 Oktober 2003

AAN DIE VOORSITTERS VAN KERKRADE
Geagte dr/dr/ds

VOORSIENING VIR MEDIESE UITGAWES NA AFTREDE VIR LERAARS WAT OP 1 MAART 2001 JONGER AS 55 JAAR OUD WAS EN MOONTLIKHEID VIR ONDERHANDELING MET DIE OOG OP UITFASERING VAN LANGVERLOF
1.
Voorsiening vir mediese subsidie vir leraars wat op 1 Maart 2001 jonger as 55 jaar was.

Die Sinode van 2001 het besluit dat  predikante bo 55 jaar steeds in aanmerking kom vir subsidies vir  mediese premies na aftrede (Besluit 14.6.9.1, Sinode 2001).  Predikante onder 55 jaar maak in oorleg met hulle werkgewers self voorsiening vir toekomstige mediese befondsing (Besluit 14.6.9.2)  Hierdie besluite het op 1 Maart 2001 in werking getree (Besluit 14.6.9, Sinode 2001)

As gevolg van hierdie reëling, is die heffing per predikantspos met R70 per maand verminder.  Die suggestie van die Ondersteuningsdienste van die Sinode was, dat hierdie besparing, as deel van 'n moontlike voorsiening, aangewend kan word vir predikante jonger as 55 jaar. (Kyk: Tweede verslag van Ondersteuningsdienste (Fondse Diensgroep), Handelinge Sinode 2001, 14.6.6, p. 117).  Die onus vir hierdie voorsiening is op elke gemeente en predikant geplaas, om self, in die lig van omstandighede, voorsiening te maak (Kyk Tweede verslag van Ondersteuningsdienste (Fondse Diensgroep), Handelinge Sinode 2001, 14.6.8, p. 117). Kerkrade word versoek om die inisiatief in onderhandelinge met hulle predikante oor hierdie aangeleentheid te neem.
Die Sinode het hierdie aangeleentheid hanteer, deur aan die predikante in sy diens, die opsie te bied, om op 125% bydraevlak tot die pensioenfonds toe te tree.  Beide werkgewer en werknemer dra volgens die voorgeskewe formule hiertoe by. Tans beloop dit R250 per maand vir die werkgewer en R229 per maand vir die werknemer).
Ondersteuningsdienste is bekommerd dat daar, veral in die lig van steeds stygende mediese koste, verskeie predikante mag wees, wat op 1 Maart 2001 55 jaar en jonger was, vir wie daar 
geen voorsiening gemaak is/word nie.  Lidmaatskap van 'n mediese fonds mag dan na aftrede onbekostigbaar wees.  Ondersteuningdienste het dit aan ds Jan Liebenberg opgedra, om die voorsiening vir mediese subsidie na aftrede met gemeentes op te volg en na almal se reëlings te verneem.  Dit sal gevolglik waardeer word indien gemeentes meegaande vorm sal voltooi en terugstuur.
2.
Uitfasering van langverlof

Die Algemene Sinode ondersoek die wyse waarop langverlof uitfaseer kan word. In die meeste sektore van die ekonomie, geld langverlof nie meer nie.  Predikante neem dikwels nie langerlof nie en dit loop op tot 'n groot finansiële las vir gemeentes.

Die Ondersteuningsdienste van die Sinode oordeel dat pro-aktief  opgetree kan word en oor 'n alternatief met leraars onderhandel kan word.

Uit berekeninge blyk dit dat die waarde van tien (10) dae langverlof – die aantal dae wat per jaar mag oploop, ongeveer dieselfde is as die jaarlikse koste om pensioen met 25% te verhoog.

Volgens die standaard pakket  op top  kerf, is die waarde  van  tien (10) dae   tans   ongeveer    

R6 150-00 per jaar.  Die koste om pensioen met 25 % te verhoog, is tans ongeveer R5 748-00 (R250 x 12 werkgewer en R229 x 12 werknemer).
